
Adressa da led:
Famiglia Andrea Ruinatscha
7533 Fuldera

Was Du im Leben hast gegeben,
dafür ist jeder Dank zu klein.
Du hast gesorgt für Deine Lieben, 
von früh bis spät – tagaus, tagein.
Du warst im Leben so bescheiden,
nur Pflicht und Arbeit kanntest Du.
Mit allem warst Du stets zufrieden,
nun schlafe sanft in stiller Ruh.

Annunzia da mort
Trests prendein nus cumiau da miu carezau mariu, nies bien bab, sir, tat, quinau, aug e pa-
drin ch’ei spartius suenter liunga malsogna

Leo Jörg-Disch
22 da schaner 1922 – 30 da mars 2002

7013 Domat, ils 30 da mars 2002

En profunda malencurada:
Anni Jörg-Disch
Guido e Margot Jörg-Theus

cun Vanessa, Sabrina e Mauro
Josef Jörg
Rico Jörg e Phyllis Allenspach
Mina Jörg-Ammann
Erika Jörg-Brenn
e parents

La deposiziun dall’urna ha liug mesjamna, ils 3 d’avrel 2002 allas 14.00 a Domat, partenza
naven dalla halla da bara; silsuenter s. messa ella baselgia parochiala.

Adressa da malencurada:
Anni Jörg-Disch
Senda 19
7013 Domat

■ CHANTUN

Contribuziuns culturalas
(cc) Per activitads culturalas vegnan pa-
jadas contribuziuns en la summa totala
da circa 112 000 francs:
– a la Cuminanza da lavur grischuna da

cudeschs per la giuventetgna,
– a visarte Grischun per contribuziuns

da stipendi a persunas activas sin il
champ cultural che fan diever dal ate-
lier Lardelli a Paris,

– a la Societad per la perscrutaziun da la
cultura grischuna vi dal project
«Bündner Filme»,

– a la Societad istorica dal Grischun vid
la publicaziun d’in cudesch da funtau-
na tar l’istorgia grischuna l’onn da giu-
bileum 2003,

– vi dals custs da producziun da l’exposi-
ziun ambulanta «Kleine Kinder –
Lust&Last» che vegn mussada dals 19
d’avrigl fin ils 2 da zercladur en il mu-
seum da la natira, e

– vi da la cumpra da l’ovra fotografica
«Landscape (Traffic 35)» da Kurt Ca-
viezel.

Agid umanitar

A las sequentas organisaziuns d’agid
resp. als sequents projects d’agid vegnan
concedidas contribuziuns en la summa
totala da 14 000 francs:
– Swissaid en favur dal project da nutri-

ment «Extension II/III» a Guinea-Bis-
sau.

– Uniun EcoSolidar en favur dal project
da svilup «Bolivia 2003»,

– Uniun d’agid cun medicaments ed in-
struments medicinals e d’ospital per la
Rumenia e 

– Servetsch per Svizzers a l’exteriur dal
departament federal dals affars exte-
riurs en favur da societads d’agid sviz-
ras a l’exteriur.

Consultaziun per mauns
da la confederaziun

La regenza prenda posiziun davart il sboz
da l’ordinaziun tar la lescha federala da-
vart las legitimaziuns per burgais svizzers
(ordinaziun da legitimaziun). Il sboz
vegn da princip approvà. La reglamenta-
ziun da las tariffas na persvada dentant
betg. Tenor l’avis da la regenza sto ella
vegnir reponderada e repassada total-
main. Las tariffas duessan vegnir fixadas
tenor il princip da cuvrida dals custs.

Legher ma vair
In comic davart l’istorgia da la chasa federala

■ (LR/kk) Sin l’emprim d’avrigl è cum-
parì il comic «Il misteri alv» da Mat-
thias Gnehm e Francis Rivolta che
preschenta a moda autentica la chasa
federala. Quest crimi è vegnì edì a
chaschun dal 100avel anniversari da
la chasa federala e dat invista en las
localitads da la chasa federala. En vi-
sta al 100avel onn d’existenza dal parla-
ment a Berna han ils servetschs dal par-
lament edì il comic «Il misteri alv» en
rumantsch grischun da Matthias Gnehm
e Francis Rivolta. I sa tractra qua d’in
crimi che gioga en las salas dal cussegl
naziunal e dal cussegl dals chantuns, en
il corridor e la cupla. 

In di è svanì in pitschen fresco. Tge è
capità? Signur Jacques e dunna Anna
ch’èn sa spezialisads sin enguladitschs
d’art mainan las inquisiziuns. Els sfuglian
l’entira chasa federala dal tschaler fin si tar
la cupla senza chattar indizis. Ma i vegn
anc mender: Durant l’observaziun svane-
scha ina notg perfin anc il grond maletg
en la sala dal cussegl naziunal. Il suspect
croda l’emprim sin Félix V. che tutga tar
l’equipa da nettegiament e che ha colur vi
da sia vestgadira… Ma alura chattan ils
detectivs en il tschaler ina maschina che
tegna frestga dapi l’onn 1902 la colur dals
frescos. Uss na funcziuna ella però betg
pli. Èn perquai svanids ils maletgs? E co
vegnan els puspè a la glisch?

Quest misteri pudais Vus scuvrir
cun cumprar e leger il comic. El è cum-
parì en in’ediziun communabla da la
Lia rumantscha (LR) e l’Uniun Ru-
mantsch Grischun (URG) e po vegnir
retratg per il pretsch da fr. 28.00 tar tut
las librarias che vendan cudeschs ru-
mantschs. 

Titel: Il misteri alv
Auturs: Matthias Gnehm e Francis Ri-
volta
Paginas: 48 paginas, cun illustraziuns en
colurs e plans da la chasa federala
Format: 24 x 31 cm, lià
ISBN: 3-03900-009-8
Pretsch: fr. 28.00

Il frontispizi dal cudesch 
«Il misteri alv». MAD

DA VIC HENDRY

Ina buccada paun lumiau en la canal
dil tetg; il maguol ei ora sin la crusta.

Treis paslers suaregian; els greschan
da schluppar. Els peclan; il bec ferm e
cuort ei lur picca. Il pasler mesaun
spuenta il pign. Il grond cun siu ven-
ter gries tementa quel da miez. Ins
schess ch’els peclien ora l’in l’auter; els
fan uiara.

Ina entira piaza.
Ed ils paslers cuntinueschan cun

lur grem sco parlers.
Entochen ch’ils dus paslers onz pli

manechels dattan per cattau. Il selu-
dauner buttatscher seplacca osum la
canal. El sesburretscha e volva en zuc-

cas il tgau. El stenda il culiez e mira
agradora. Inaga arva el per la letga il
bec, schebi ch’el para da ver dustau la
fom. Avon ch’el tuorni a piclar il paun
lumiau en la canal. Aschi per disa.

Persuls san ins gnanc sescagnar.
Sco sch’el stess mal ch’igl act da vio-

lenza ei a fin.
Ed igl ei buca tec remarcabel da

piclar persuls. Piclar ora ils auters,
gliez ha cudez. Enina sgola il pasler
cun siu venter gries viado ell’aria e sil-
suenter sc’in siet giun plaun. Leu nua
che zatgeinins da sia rateina ein dai vid
las metgas-cavagl. In pèr flaccas
d’aveina buca tuchegiadas ei pulit.

Ils paslers giun plaun sespateschan.
La buccada paun lumiau resta en la

canal dil tetg. La crusta ch’ei restada
selomia els daguots dalla plievgia. In
techet dil maguol setacca; el daventa
ina botta. Las zenslas perencunter, las
ezzas dattan dapart e serepartan. Sin
l’ala dil tetg.

Anetgamein sgolan ulteriurs paslers
neutier. Treis tschun siat endisch.
Sgusch – e l’entira roscha fa ina hazra
rueida.

In sestrem ed in uorden!
Els sbluttan las vanzadiras dil paum

lumiau en la canal.
Treis tschun siat endisch.
Sevilan sco rustgs.
Els san tut ordadora.
Da tgi han ils paslers empriu da far

uiara?

Pertge l’amur da Dieus è vegnida plantada en noss cors tras il Spiert sontg ch’è dà a nus

